
ᑮᐍᑎᓄᐠ ᑲᑲᐯᔑᐘᐨ ᐑᑯᐱᒋᑫᐏᐣ
ᐃᒪ ᓇ ᑭᑎᔑᑲᐯᓑ ᑮᐍᑎᓄᐠ ᑲᔦᒪ ᑭᒋᑮᐍᑎᓄᐠ ᓀᑫᐦᐃ ᒥᓂᑯᐠ ᑯᑤᓯ ᐲᓯᒼ ᑲᔦᒪ 
ᐊᐘᔑᒣ ᒣᑿᐨ ᑲᐊᐦᑮᐘᐠ? 
ᑲᐃᓯᓭ ᒋᑭᑌᐱᓇᒪᐣ ᐃᐦᐃᐍ ᑮᐍᑎᓄᐠ ᑲᑲᐯᔑᐘᐠ ᐑᑯᐱᒋᑫᐏᓇᐣ ᑮᓑᐱᐣ ᐁᑮᑲᐯᔑᔭᐣ ᑲᐯ ᐃᒪᓀᑫ ᑮᐍᑎᓄᐠ ᐃᓇᑭᐣᒋᑫᐏᐣ 
(ᐃᓇᑭᐣᒋᑫᐏᐣ A) ᑲᔦᒪ ᐃᒪ ᐊᐱᑕ ᐃᓇᑭᐣᒋᑫᐏᐣ (ᐃᓇᑭᐣᒋᑫᐏᐣ B) ᒥᓂᑯᐠ ᑲᐯᐦᐃ 6 ᐲᓯᒼ. 

ᑮᓑᐱᐣ ᐁᑲ ᑿᔭᑵᐣᑕᒪᐣ ᐁᔑᑲᐯᔑᔭᐣ ᐃᒪ ᐃᓇᑭᐣᒋᑫᐏᐣ A ᑲᔦᒪ ᐃᓇᑭᐣᒋᑫᐏᐣB? ᐃᒪᓀᑫ ᐃᓇᐱᐣ 
canada.ca/cra-line-25500.

ᑮᐍᑎᓄᐠ ᑲᑲᐯᔑᐘᐨ ᐑᑯᐱᒋᑫᐏᓇᐣ ᐃᒪ ᑲᐃᔑᒪᐣᓯᓇᐦᐊᐣ Form T2222, Northern Residents Deductions.

ᐁᑯᓀᓇᐣ ᐃᓂᐍᓂᐘᐣ ᑮᐍᑎᓄᐠ ᑲᑲᐯᔑᐘᐨ ᐑᑯᐱᒋᑫᐏᓇᐣ? 
ᐃᓂᐍᓂᐘᐣ ᑲᑭᑭᓯᑭᐣ ᑲᐯᔑᐏᐣ ᐑᑯᐱᒋᑫᐏᐣ ᒥᓇ ᑲᔦ ᐱᒥᔭᐏᐣ ᐑᑯᐱᒋᑫᐏᐣ.

ᐅᓄᐍᓂᐘᐣ ᐑᑯᐱᒋᑫᐏᓇᐣ ᑕᐅᐣᓯ ᐍᐣᒋᓭᐘᐠ ᑮᐍᑎᓄᐠ ᑲᑲᐯᔑᐘᐨ ᒥᓇ ᒋᓂᓯᑕᐏᓂᑲᑌᐠ ᑲᐃᔑ 
ᐘᐸᐣᑕᒪᓂᐣ ᑲᐃᓑᐸᑭᐣᑌᐠ ᑲᐅᐣᒋ ᐱᒪᑎᓯᓇᓂᐘᐠ, ᐱᒪᑎᓯᐏᐣ ᐊᓂᒥᓭᐏᓇᐣ, ᒥᓇ ᐁᑲ ᐁᑌᐱᓭᑭᐣ 
ᒋᑭᑌᐱᓂᑲᑌᑭᐣ ᐏᒋᐦᐃᐍᐏᓇᐣ.

ᐁᑯᓀᐣ ᐃᐍ ᑲᐯᔑᐏᐣ ᐑᑯᐱᒋᑫᐏᐣ?
ᐃᓇᒋᑲᑌ ᐁᓃᔕᑭᐣ ᐃᓂᐍᓂᐘᐣ ᑲᐯᔑᐏᐣ ᐑᑯᐱᒋᑫᐏᐣ:

•	 ᑲᐅᓇᑭᐣᑌᐠ ᑲᐯᔑᐏᐣ ᒥᓂᑯᐠ

•	 ᑯᑕᑮᔭᐣ ᐊᐘᔑᒣ ᑲᐯᔑᐏᐣ ᒥᓂᑯᐠ

ᐊᓂᐣ ᒥᓂᑯᐠ ᑫᐃᓯᓭᐠ ᒋᑮᐅᑕᐱᓇᒪᐣ ᐃᐦᐃᐍ ᑲᐅᓇᑭᐣᑌᐠ ᑲᐯᔑᐏᐣ ᒥᓂᑯᐠ?
•	 ᐁᑮ ᑲᐯᔑᔭᐣ ᐃᒪ ᐅᓇᑭᐣᒋᑫᐏᐣ A? - ᐃᓯᓭ ᒋᑮᐅᑕᐱᓇᒪᐣ $11.00 ᐯᔑᑯᑮᔑᑲ. 

•	 ᐁᑮ ᑲᐯᔑᔭᐣ ᐅᓇᑭᐣᒋᑫᐏᐣ B? - ᐃᓯᓭ ᒋᑮᐅᑕᐱᓇᒪᐣ $5.50 ᐯᔑᑯᑮᔑᑲ. 

ᐊᐘᓀᐣ ᑫᑮᐅᑕᐱᓇᐣᐠ ᐊᐘᔑᒣ ᑲᐯᔑᐏᐣ ᒥᓂᑯᐠ?
•	 ᑮᓑᐱᐣ ᐁᑕ ᑮᐣ ᑲᐃᔑᐯᔑᑯᔭᐣ ᐁᑮᑲᐯᔑᔭᐣ ᐃᒪᐣ ᑭᐘᑲᐦᐃᑲᓂᐠ ᐁᐅᑕᐱᓇᒪᐣ ᐃᐍ ᐅᓇᑭᐣᒋᑫᐏᐣ ᑲᐯᔑᐏᐣ 

ᒥᓂᑯᐠ ᐃᒪ ᑲᐃᔑᓇᑭᐣᒋᑲᑌᐠ ᒥᓇ ᑮᐣ ᐁᑭᐸᐸᒥᓯᔭᐣ ᐁᑭᐸᒥᑐᔭᐣ ᐃᐍ ᑭᐘᑲᐦᐃᑲᐣ ᑲᐃᔑ ᑲᐯᔑᔭ, ᑲᔦ ᐃᓯᓭ 
ᒋᑮᐅᑕᐱᓇᒪᐣ ᐊᐘᔑᒣ ᑲᐯᔑᐏᐣ ᑲᐃᓇᑭᐣᑌᐠ. 

•	 ᐁᑮ ᑲᐯᔑᔭᐣ ᐃᒪ ᐅᓇᑭᐣᒋᑫᐏᐣ A? ᐃᓯᓭ ᒋᑮᐅᑕᐱᓇᒪᐣ ᐊᐘᔑᒣ $11.00 ᐯᔑᑯᑮᔑᑲ. 

•	 ᐁᑮ ᑲᐯᔑᔭᐣ ᐃᒪ ᐅᓇᑭᐣᒋᑫᐏᐣB? ᐃᓯᓭ ᒋᑮᐅᑕᐱᓇᒪᐣ ᐊᐘᔑᒣ $5.50 ᐯᔑᑯᑮᔑᑲ. 

http://canada.ca/cra-line-25500
https://www.canada.ca/en/revenue-agency/services/forms-publications/forms/t2222.html


ᐁᑯᓀᐣ ᐃᐍ ᐱᒥᔭᐏᐣ ᐑᑯᐱᒋᑫᐏᐣ?
ᐃᓯᓭ ᑲᔦ ᒋᑮᐅᑕᐱᓇᒪᐣ ᐃᐍ ᐱᒥᔭᐏᐣ ᐑᑯᐱᒋᑫᐏᐣ ᐁᑮᒪᒐᔭᐣ ᐅᐣᒋ ᐋᑯᓯᐏᐣ ᑲᔦᒪ ᑮ ᐅᐣᒋ (ᑎᓄᑲᐣ ᐊᓊᔑᓄᐏᐣ 
ᐸᐸᒥᔭᐏᐣ) ᐁᑮᐅᐣᒋᒪᒐᔭᐣ ᐃᒪ ᑲᑮᐅᓇᑭᐣᒋᑲᑌᐠ ᐅᓇᑭᐣᒋᑫᐏᐣ ᒦᓇ ᑮᐣ ᐁᑮᒪᒐᔭᐣ ᑲᔦᒪ ᑲᐃᓇᑭᐣᓱᐨ ᑭᑎᐯᓂᒪᑲᐣ. 

ᑮᐣ ᑲᔦᒪ ᑲᐃᓇᑭᐣᓱᐨ ᑭᑎᐯᓂᒪᑲᐣ ᐁᑮᐅᐣᒋᒪᒐ ᐅᐱᒥᔭᐏᐣ ᐃᒪ ᐅᑕᐸᓀᐣᓯᐠ, ᑲᐱᒥᔭᐘᐨ ᐅᑕᐸᓀᐣᓴᐠ 
ᑲᑎᐸᐦᐘᑲᓀᐘᐨ ᑎᓄᑲᐣ ᐱᒥᓭᐏᐣ, ᐃᓑᑯᑌᐅᑕᐸᐣ ᑲᔦᒪ ᐹᐢ, ᑲᔦ ᐊᐍ ᑲᓃᐅᓯᑌᐨ ᐅᑕᐸᐣ ᑲᔦᒪ ᐃᐢᑭᑐ. 

ᐃᐍ ᑭᒪᒐᐏᐣ ᐃᒪ ᐁᑮᔕᔭᐣ ᐃᒪ ᐯᔑᑯ ᐅᑭᒪᐏᐣ ᑎᐯᐣᒋᑫᐏᐣ ᑲᔦᒪ ᑭᐍᑎᐣ ᐅᑭᒪ ᑎᐯᐣᒋᑫᐏᐣ ᑲᐃᔑ ᑲᐯᔑᔭᐣ. 

ᐊᓂᐣ ᑕᓰᐣ ᒪᒐᐏᓇᐣ ᐁᓯᓭᐠ ᒋᑮᐅᑕᐱᓇᒪᐣ? 
•	 ᑮᐣ ᑲᑮᐅᑕᐱᓇᓇᐣ ᐊᑯᓇᐠ ᓃᔑᐣ ᑎᐱᓇᐍ ᒪᒐᐏᓇᐣ ᑮᐣ ᐁᑭᐅᑕᐱᓇᒪᐣ ᒦᓇ ᐊᑯᓇᐠ ᓃᔑᐣ ᑎᐱᓇᐍ ᒪᒐᐏᓇᐣ 

ᐁᑮᐅᑕᐱᓇᒧᐘᐨ ᐃᑭᐍᓂᐘᐠ ᑭᑎᐯᓂᒪᑲᓇᐠ, ᑎᓄᑲᐣ ᐅᐣᒋ ᐁᑮᑮᐅᑫᐨ ᐅᑎᐯᐣᒋᑫᐏᓂᐠ. 

•	 ᑲᐏᐣ ᐅᓇᑭᐣᒋᑲᑌᓰᓄᐣ ᐊᐘᓀᐣ ᑲᑮᐅᑕᐱᓇᐠ ᒪᒐᐏᓇᐣ, ᔕᑯᐨ ᓃᔑᐣ ᐁᑕ ᒪᒐᐏᓇᐣ ᐃᑭᐍᓂᐘᐠ ᑲᐃᔑᐯᔑᑯᐘᐨ 
ᑲᑮᐅᑕᐱᓇᐣ ᐃᐍ ᑲᐃᓯᓭᐠ ᑕᑭᐢ ᐊᐦᑮᐏᐣ. 

•	 ᑮᓇ ᑲᑮᐅᑕᐱᓇᓇᐣ ᐊᓃᐣ ᑕᓰᐣ ᐃᓂᐍᓂᐘᐣ ᐊᑯᓯᐏᐣ ᒪᒐᐏᓇᐣ ᑮᓇ ᐁᑮᐅᑕᐱᓇᒪᐣ ᑲᔦᒪ ᑲᐃᓇᑭᐣᓱᐨ 
ᑭᑎᐯᓂᒪᑲᐣ. 

ᐁᑯᓀᐣ ᐃᓂᐍᓂᐘᐣ ᑫᓇᑕᐍᐣᑕᒪᐣ ᒋᑮᐅᑕᐱᓇᒪᐣ ᒪᒐᐏᐣ 
•	 ᑮᓑᑮᑭᐱᒋᑲᓇᐣ ᑲᔦᒪ ᐁᒪᐣᓯᓇᐦᐃᑲᑌᑭᐣ ᐃᐍ ᐅᐣᒋ ᑲᐃᓇᑭᐣᑌᐠ ᒪᒐᐏᐣ ᒣᑎᓂᑫᐏᐣ ᑮᐣ ᑲᑭᑎᐸᐦᐊᒪᐣ ᒪᒐᐏᐣ. 

•	 ᑲᐃᓇᑭᐣᑌᐠ ᐃᐍ ᒪᐘᐨ ᑲᑕᐸᓴᑭᐣᑌᐠ ᑲᓇᐳᑎᐸᐦᐃᑲᑌᐠ ᐱᒥᓭᐏᐣ (LRA) ᑲᑮᑌᐱᓇᒪᐣ ᐃᐍ ᒣᑿᐨ ᑲᑮᒪᒐᔭᐣ 
ᐃᒪ ᐳᓂᐏᑲᒥᑯᐣ ᑲᐯᔑᓇᑯᐠ ᐃᒪ ᑲᐃᔑ ᑲᐯᔑᔭ ᒥᓇ ᐃᐍ ᑲᐯᔑᓇᑯᐠ ᑲᐃᓇᑭᐣᒋᑲᑌᐠ ᐅᑌᓇ ᐃᒪ ᑲᐃᔑᐊᑌᐠ 
ᐳᓂᐏᑲᒥᐠ (ᑮᓑᐱᐣ ᐁᑲ ᐃᒪ ᐁᑮᐅᐣᒌᔕᔭᐣ ᑲᔦᒪ ᐁᑮᐱᒥᔭᔭᐣ ᐃᒪ ᐅᑌᓇᐣᐠ). 

ᑭᑭᑫᐣᑕᐣ ᓇ ᐁᔑᐍᐣᒋᓭᐠ ᐃᐍ ᑲᐃᓇᑭᐣᑌᐠ LRA ᒥᓇ ᒋᑮᒥᑲᒪᐣ ᐃᐍ ᑲᐯᔑᓇᑯᐠ ᑲᐃᓇᑭᐣᒋᑲᑌᐠ ᐅᑌᓇ? 
ᐃᒪ ᐃᔑᓇᑲᒋᒋᑫᐣ canada.ca/lowest-return-airfare ᐊᐘᔑᒣ ᐑᐣᑕᒪᑫᐏᐣ.

ᐊᐘᔑᒣ ᐑᐣᑕᒪᑫᐏᐣ ᐅᐣᒋ ᑮᐍᑎᓄᐠ ᑲᑲᐯᔑᐘᐨ ᐑᑯᐱᒋᑫᐏᓇᐣ 
ᐃᒪ ᐃᔕᐣ canada.ca/taxes-northern-residents

